
Martínez Gómez, Sandra María 

Núñez Rodríguez, José Luis 
Paredes Rosendo, Estefanía 

Pedrosa Silva, Ernesto 

Pérez Rodríguez, María Rosa 
Pérez Rodríguez, Uxío 
Pillado González, Esther María  
Río Otero, Coral del 
Rodríguez Gómez, Jennifer 

Cuevas Alonso, Miguel 
Garza Gil, María Dolores 
Hervés Estévez, Javier 
Rodríguez Vázquez, Virxilio 
Pazos Currás, Marta María 
Vázquez Otero, María Elsa 

Acta da sesión ordinaria do Consello de Goberno da 
Universidade de Vigo do 23 de xullo de 2026, convocada 
presencialmente para ás 10:45 h. en primeira convocatoria 
e ás 11:15 h. en segunda, na Sala Manolo Ramos (3º andar - 
Edificio Ernestina Otero do Campus de Marcosende-Vigo). 
Ás 10:45 h. do día 23 de xullo de 2026 comeza a sesión, 
acadado o quórum en primeira convocatoria, presidida pola 
reitora que procede a dar a benvida, de novo, ás persoas 
membros do Consello de Goberno.  

Por outra banda, as persoas da comunidade universitaria 
poden seguila mediante un enlace a UVigo TV cun 
contrasinal que se lles comunica antes do comezo da 
mesma. 
 
Os asuntos a tratar son os seguintes, consonte á orde do día: 
 

1. Aprobación, se procede, da acta do Consello de 

Goberno extraordinario do 01 de xullo de 2026. 

 

A reitora dá a palabra á secretaria xeral que pasa a explicar 
que se enviou coa convocatoria e recorda que foi de carácter 
extraordinario para dar audiencia ao Consello de Goberno 
antes de nomear á Xerenta, (artigo 33 dos Estatutos da 
Universidade de Vigo).  
Apróbase por asentamento.  
 

2.- Informe da reitora. 

A reitora informa ao Consello de Goberno de que, desde a 
súa toma de posesión o pasado 26 de xuño, o proceso de 
transición entre o anterior e o novo equipo de goberno 
desenvolveuse de forma ordenada, garantindo en todo 
momento a estabilidade institucional e a continuidade da 
actividade universitaria. Así mesmo, sinala que o 
despregamento do novo equipo está a realizarse de maneira 
progresiva, mantendo temporalmente parte do persoal do 
equipo anterior adscrito ás novas vicerreitorías co obxectivo 
de asegurar unha adaptación gradual e facilitar un inicio do 
curso académico sen incidencias na primeira semana de 
setembro. Indica, ademais, que a configuración definitiva do 
equipo de goberno está prevista para o vindeiro outono. 

En relación co proceso de matrícula nos graos que oferta a UVigo, a reitora confirmou que neste 
intre, no que se está a realizar o terceiro chamamento, das 3374 prazas ofertadas, un 90% xa están 
cubertas, quedando unhas 370 dispoñibles, mentres que a porcentaxe de titulacións pechadas 
elévase ao 75%. Un proceso que se está a realizar sen contratempos e no que a reitora agradeceu 



   

a implicación e o traballo do Servizo de Xestión de Estudos de Grao, das áreas académicas, 
direccións dos centros e da nova delegada e presidenta da CiUG, María del Carmen Cabeza Pereiro.  

En relación coa situación económico-financeira da Universidade, informa de que a auditoría das 
contas anuais correspondentes ao exercicio 2025 estará previsiblemente dispoñible no mes de 
setembro, debido ao atraso producido na licitación do contrato e ao cambio da entidade auditora. 
Explica que, aproveitando este traballo, se propuxo ao Consello Social a elaboración dun informe 
complementario pola mesma entidade auditora, coa finalidade de realizar unha análise 
independente e detallada da situación económico-financeira da Universidade. Este informe 
permitirá dispoñer dunha diagnose obxectiva sobre cuestións como os remanentes, a capacidade 
financeira, a evolución do gasto de persoal, os fondos afectados, os compromisos adquiridos ou o 
teito de gasto, constituíndo unha ferramenta de especial utilidade para afrontar a negociación do 
novo Plan Galego de Financiamento Universitario e para a definición do futuro plan estratéxico da 
Universidade de Vigo. 

A continuación, informa do estado de execución da sentenza relativa á actualización das 
retribucións do persoal investigador, correspondente ao período comprendido entre o ano 2022 e 
a actualidade. Sinala que xa se realizaron os cálculos necesarios e que se está procedendo á 
incorporación da información nas aplicacións de xestión, de xeito que o persoal actualmente en 
activo percibirá os atrasos nas nóminas dos meses de setembro, outubro e novembro, de forma 
progresiva. 

A reitora informa igualmente das actuacións desenvolvidas con motivo do Día Europeo en Memoria 
das Vítimas de Crimes de Odio, reiterando o firme compromiso institucional da Universidade de 
Vigo coa igualdade, o respecto e a convivencia. Neste contexto, subliña que a Universidade manterá 
unha posición de absoluta firmeza fronte a calquera manifestación ou actuación que poida 
constituír ou promover discursos de odio, especialmente no ámbito das súas canles institucionais 
de comunicación. 

Finalmente, traslada a súa felicitación a Iago Pozo, elixido para asumir a Dirección da Escola de 
Enxeñaría de Minas e Enerxía, desexándolle éxito no desempeño das súas responsabilidades. Así 
mesmo, expresa o seu agradecemento a Elena Alonso polo traballo realizado durante o tempo no 
que exerceu a dirección do centro, destacando a súa dedicación e o servizo prestado á 
Universidade. 

3. Aprobación, se procede, da solicitude para o curso 2026/2027, de tres prazas de Asociado 
de Ciencias da Saúde. 

A reitora dá a palabra á vicerreitora de Persoal Docente e Investigador, Rebeca P. Díaz, quen 
informa da solicitude de autorización para a convocatoria de tres prazas de profesorado asociado 
de Ciencias da Saúde para o curso académico 2026/2027, en cumprimento do acordo adoptado 
pola COAP. Explica que dúas das prazas corresponden á reposición de dúas renuncias no Grao en 
Enxeñaría Biomédica, mentres que a terceira ten por obxecto cubrir a vacante producida por unha 
xubilación no Grao en Fisioterapia. 

Apróbase por asentimento. 



   

4. Aprobación, se procede, do Regulamento de simultaneidade de estudos oficias na 

Universidade de Vigo. 

A reitora dá a palabra á vicerreitora de Oferta Académica, Esther Pillado, quen presenta a proposta 
de Regulamento de simultaneidade de estudos oficiais na Universidade de Vigo. 

A vicerreitora explica que a nova regulación ten por finalidade actualizar a normativa actualmente 
vixente, aprobada no ano 2017 e modificada en 2020, co obxectivo de regular a simultaneidade de 
ensinanzas universitarias oficiais que non estean organizadas mediante Programas Académicos de 
Simultaneidade de Dobres Titulacións cun Itinerario Específico. 

Sinala, como principal novidade da proposta, a ampliación do límite máximo de matrícula ata os 90 
créditos ECTS, fronte aos 78 créditos permitidos pola normativa anterior, equiparando así o réxime 
do estudantado que curse estes estudos co previsto para o alumnado matriculado en Programas 
Académicos de Simultaneidade de Dobres Titulacións cun Itinerario Específico. 

Non formulándose intervencións, apróbase por asentimento. 

5. Aprobación, se procede, do calendario e o procedemento para a aprobación de 

verificación e modificación de titulacións de grao, mestrado e doutoramento para o curso 

académico 2028/2029. 

A reitora dá novamente a palabra á vicerreitora de Oferta Académica, Esther Pillado, quen presenta 
a proposta de calendario e procedemento para a aprobación das solicitudes de verificación e 
modificación das titulacións oficiais de grao, mestrado e doutoramento correspondentes ao curso 
académico 2028/2029. 

A vicerreitora explica que o calendario e o procedemento sometidos á aprobación do Consello de 
Goberno foron consensuados co conxunto das universidades públicas do Sistema Universitario de 
Galicia, en continuidade coa metodoloxía seguida en cursos anteriores, co obxectivo de coordinar 
a planificación e tramitación das propostas de titulacións. 

Así mesmo, sinala que na proposta da diapositiva se detectou un erro de carácter estritamente 
formal na denominación do órgano competente, figurando por erro unha referencia á VTID en lugar 
da actual Vicerreitoría de Oferta Académica (VOA). Precisa que esta corrección non afecta ao 
contido da proposta nin ao procedemento previsto. 

Non formulándose intervencións, a proposta sométese á consideración do Consello de Goberno, 
que a aproba por asentimento. 

6. Integración  do expediente de aprobación do convenio de adscrición do Centro 

Universitario Euses Vigo á Universidade de Vigo mediante a incorporación do informe da 

Asesoría Xurídica. 
 

A reitora dá novamente a palabra á vicerreitora de Oferta Académica, Esther Pillado, quen explica 

que os puntos sexto e sétimo da orde do día preséntanse de forma conxunta por tratarse de dous 



   

trámites sucesivos dun mesmo procedemento administrativo, aínda que serán sometidos a 

aprobación separadamente. 

 

A continuación, expón os antecedentes do expediente co obxecto de que todos os membros do 

Consello de Goberno coñezan a súa tramitación. Indica que, no momento da toma de posesión do 

novo equipo de goberno, o expediente non incorporaba o preceptivo informe da Asesoría Xurídica. 

Por este motivo, solicitouse a súa emisión, incorporándose ao expediente un informe que formula 

determinadas observacións concretas, sen apreciar cuestións que afecten á legalidade do convenio 

nin que impidan a continuidade da súa tramitación. 

 

A vicerreitora sinala que, coa incorporación deste informe, dáse cumprimento ás esixencias da 

normativa interna da Universidade, completando o expediente para a súa posterior remisión á 

Xunta de Galicia. Así mesmo, indica que a memoria xustificativa que integra o expediente recolle 

toda a documentación e información necesaria para a súa tramitación. 

 

Durante a quenda de intervencións, José Manuel García Eirín, representante sindical do PTXAS, 

pregunta polo contido da cláusula terceira do convenio, na que a Universidade de Vigo asume o 

compromiso de impartir formación. 

 

A reitora responde que se trata dun aspecto que deberá concretarse no seu desenvolvemento 

posterior, precisando que a prioridade da Universidade é atender as necesidades formativas do 

seu propio persoal e que, na medida en que as actuacións formativas poidan beneficiar ao 

conxunto da comunidade universitaria, constituirá un valor engadido. 

 

Non formulándose máis intervencións, a proposta é sometida á consideración do Consello de 

Goberno, que a aproba por asentimento. 

 

 

7. Aprobación, se procede, da remisión á Xunta de Galicia do expediente do Centro 

Universitario Euses Vigo como centro adscrito á Universidade de Vigo. 

 

A continuación, a vicerreitora de Oferta Académica presenta a proposta de remisión á Xunta de 

Galicia do expediente de adscrición do Centro Universitario Euses Vigo como centro adscrito á 

Universidade de Vigo. 

Explica que, unha vez completado o expediente coa incorporación do informe preceptivo da 

Asesoría Xurídica, procédese á súa elevación á Secretaría Xeral de Universidades da Xunta de Galicia 

para a continuación da súa tramitación, constituíndo este acordo o derradeiro trámite interno que 

corresponde ao Consello de Goberno da Universidade de Vigo no procedemento de adscrición do 

centro. 

 

Non formulándose intervencións, a proposta é sometida á consideración do Consello de Goberno, 

que a aproba por asentimento. 

 

 



   

8. Elección, se procede, dos membros das comisións delegadas do Consello de Goberno: 

Organización Académica e Profesorado; Planificación e Asuntos Económicos; 

Investigación e Transferencia; e Extensión Universitaria e Estudantes. 

 

Segundo o establecido no Regulamento de réxime interno do Consello de Goberno  (artigo 13), as 

comisións delegadas están integradas por: 

a) a persoa que ocupe a vicerreitoría ou vicerreitorías das áreas relacionadas coa comisión 

b) cinco docentes, garantindo, na medida do posible, a presenza de membros non pertencentes 

ao sector do profesorado doutor con vinculación permanente á universidade 

c) dúas persoas representantes do alumnado  

d) un membro do persoal de administración e servizos 

e) unha persoa representante do Consello Social. 

 

Preséntase as seguintes candidaturas, a cada Comisión, respectivamente: 

 

 Comisión de Extensión Universitaria e Estudantes 

Presentáronse as seguintes candidaturas 

Polo sector PDI: 

Elena de las Mercedes Alonso Prieto 

Ignacio Bajo Palacio 

María de los Ángeles Fernández Vilarino 

Pablo Grande Seara 

María Rosa Pérez Rodríguez 

Polo tanto non é necesario realizar eleccións. 

Polo sector Estudantes: 

Sandra María Martínez Gómez 

Polo tanto non é necesario realizar eleccións. 

Polo sector PTXAS: 

Non se presentaron candidaturas. 

 



   

 Comisión de Investigación e Transferencia 

Presentáronse as seguintes candidaturas: 

 Polo sector PDI: 

Enrique Costa Montenegro 

María Dolores Fernández Fustes 

Javier Hervés Estévez 

María Asunción Longo González 

Estefanía Paredes Rosendo (PDI-B) 

Adela María Sánchez Moreiras 

Polo tanto é necesario realizar eleccións. 

Polo sector Estudantes: 

Jennifer Rodríguez Gómez 

Polo tanto non é necesario realizar eleccións. 

Polo sector PTXAS: 

Ana Isabel González Penín 

Polo tanto non é necesario realizar eleccións. 

 

 Comisión de Organización Académica e Profesorado 

Presentáronse as seguintes candidaturas: 

Polo sector PDI: 

Manuel Casal Guisande (PDI-B) 

Francisco Javier García Cutrín 

Alma María Gómez Rodríguez 

María Isabel Mociño González 

María de los Ángeles Peña Gallego 

Uxío Pérez Rodríguez 

Polo tanto é necesario realizar eleccións. 

 



   

Polo sector Estudantes: 

Anxo Gesto Gayoso 

Polo tanto non é necesario realizar eleccións. 

Polo sector PTXAS: 

María del Carmen Álvarez Veleiro 

Polo tanto non é necesario realizar eleccións. 

 

 Comisión de Planificación e Asuntos Económicos 

Presentáronse as seguintes candidaturas: 

Polo sector PDI: 

Coral del Río Otero 

José Fariña Rodríguez 

Mercedes Gallardo Medina 

Jesús Hernández Sánchez 

Juan Carlos Surís Regueiro 

Polo tanto non é necesario realizar eleccións 

Polo sector Estudantes: 

Jose Luis Núñez Rodríguez 

Juan Santos Grandal 

Polo tanto non é necesario realizar eleccións 

Polo sector PTXAS: 

Rafael Ameneiro Bravo 

Polo tanto non é necesario realizar eleccións. 

 

Procédese á votación para a elección das persoas representantes nos sectores e comisións nos que 

resulta preceptiva a súa designación. 

 



   

 Comisión de Organización Académica e Profesorado 

Polo sector PDI: 

Manuel Casal Guisande (PDI-B) 

Francisco Javier García Cutrín 

Alma María Gómez Rodríguez 

María Isabel Mociño González 

María de los Ángeles Peña Gallego 

Uxío Pérez Rodríguez 

 

Resultados:  

Votos emitidos: 36 

Votos brancos: 0 

Votos nulos: 0 

 

Escrutinio: 

Manuel Casal Guisande (PDI-B): 19 votos a favor 

Francisco Javier García Cutrín: 19 votos a favor 

Alma María Gómez Rodríguez: 7 votos a favor 

María Isabel Mociño González: 30 votos a favor 

María de los Ángeles Peña Gallego: 29 votos a favor 

Uxío Pérez Rodríguez:18 votos a favor 

 

 Comisión de Investigación e Transferencia 

Polo sector PDI: 

Enrique Costa Montenegro 

María Dolores Fernández Fustes 

Javier Hervés Estévez 

María Asunción Longo González 

Estefanía Paredes Rosendo (PDI-B) 

Adela María Sánchez Moreiras 

 

Resultados: 

Votos emitidos: 35 

Votos brancos: 1 



   

Votos nulos: 0 

 

Escrutinio: 

Enrique Costa Montenegro: 28 votos a favor 

María Dolores Fernández Fustes: 20 votos a favor 

Javier Hervés Estévez: 30 votos a favor 

María Asunción Longo González: 18 votos a favor 

Estefanía Paredes Rosendo (PDI-B): 19 votos a favor 

Adela María Sánchez Moreiras: 8 votos a favor 

 

Así pois, a reitora procede a dar lectura a composición das comisións delegadas:  

 Comisión de Extensión Universitaria e Estudantes 

Vicerreitora de Estudantes e Vida Universitaria, Mª. Dolores González Álvarez; e vicerreitor de 
Docencia e Innovación Académica, Luís Xabier Martínez Rolán 

Polo sector PDI: 

Elena de las Mercedes Alonso Prieto 

Ignacio Bajo Palacio 

María de los Ángeles Fernández Vilarino 

Pablo Grande Seara 

María Rosa Pérez Rodríguez 

Polo sector Estudantes: 

Sandra María Martínez Gómez 

Polo sector PTXAS: 

Non se presentaron candidaturas. 

Polo Consello Social:  

Ernesto Pedrosa Silva 

 Comisión de Investigación e Transferencia 

Vicerreitor de Investigación, Manuel Martínez Piñeiro; vicerreitor de Transferencia, Innovación e 

Impacto Social, Rafael Comesaña Piñeiro; vicerreitora de Persoal Docente e Investigador, Rebeca 

Pilar Díaz Redondo. 



   

 Polo sector PDI: 

Enrique Costa Montenegro 

María Dolores Fernández Fustes 

Javier Hervés Estévez 

María Asunción Longo González 

Estefanía Paredes Rosendo (PDI-B) 

Polo sector Estudantes: 

Jennifer Rodríguez Gómez 

Polo sector PTXAS: 

Ana Isabel González Penín 

Polo Consello Social:  

Xulio Calviño Rodríguez 

 

 Comisión de Organización Académica e Profesorado,  

Vicerreitora de Persoal Docente e Investigador, Rebeca Pilar Díaz Redondo; vicerreitora de Oferta 
Académica, Esther María Pillado González; e vicerreitor de Docencia e Innovación Académica, Luís 
Xabier Martínez Rolán 

Polo sector PDI: 

Manuel Casal Guisande (PDI-B) 

Francisco Javier García Cutrín 

María Isabel Mociño González 

María de los Ángeles Peña Gallego 

Uxío Pérez Rodríguez 

Polo sector Estudantes: 

Anxo Gesto Gayoso 

Polo sector PTXAS: 

María del Carmen Álvarez Veleiro 

Polo Consello Social:  

Mª. Elvira Larriba Leira 



   

 Comisión de Planificación e Asuntos Económicos 

Vicerreitor de Estratexia, Gobernanza e Economía, Xosé Henrique Vázquez Vicente; vicerreitor de 
Infraestruturas, Enerxía e Mobilidade, David Álvarez González; e Xerenta, Ana Comesaña.  

Polo sector PDI: 

Coral del Río Otero 

José Fariña Rodríguez 

Mercedes Gallardo Medina 

Jesús Hernández Sánchez 

Juan Carlos Surís Regueiro 

Polo sector Estudantes: 

Jose Luis Núñez Rodríguez 

Juan Santos Grandal 

Polo sector PTXAS: 

Rafael Ameneiro Bravo 

Polo Consello Social:  

Xulio Calviño Rodríguez 

 

9. Elección, se procede, dos membros da Comisión de Reclamacións a Prazas de Profesorado 

Contratado. 

Segundo o establecido no Regulamento de réxime interno do Consello de Goberno (artigo 19), a 

comisión de reclamacións a prazas de profesorado contratado está integrada por: 

a) a persoa que ocupe a vicerreitoría da área de profesorado 

b) seis docentes con vinculación permanente á universidade, garantindo a presencia de un por 

cada ámbito científico existente na Universidade de Vigo, e dos que, polo menos, catro terán 

que posuír o título de doutor ou doutora 

c) unha persoa representante do alumnado 

 

Presentáronse as seguintes candidaturas: 

 

Polo sector PDI: 

Felipe José Gil Castiñeira – ámbito tecnolóxico 

Gonzalo Benito Méndez Martínez – ámbito científico 

María Isabel Míguez González – ámbito xurídico-social 

María Rosa Pérez Rodríguez – ámbito humanístico 

Ezequiel Rey Eiras – ámbito xurídico-social 



   

Virxilio Rodríguez Vázquez – ámbito xurídico-social 

Polo tanto non é necesario realizar eleccións. 

 

Polo sector Estudantes: 

Non se presentou ningunha candidatura. 

 

Polo tanto, non hai que celebrar eleccións e a Comisión de reclamacións a prazas de profesorado 

contratado non permanente queda conformada como segue, o que procede a ler a reitora: 

Vicerreitora de Persoal Docente e Investigador, Rebeca P. Díaz Redondo 

Polo sector PDI: 

Felipe José Gil Castiñeira – ámbito tecnolóxico 

Gonzalo Benito Méndez Martínez – ámbito científico 

María Isabel Míguez González – ámbito xurídico-social 

María Rosa Pérez Rodríguez – ámbito humanístico 

Ezequiel Rey Eiras – ámbito xurídico-social 

Virxilio Rodríguez Vázquez – ámbito xurídico-social 

Polo tanto non é necesario realizar eleccións. 

Polo sector Estudantes: 

Non se presentou ningunha candidatura. 

 

 

10. Quenda de intervencións. 

Toma a palabra o presidente do Consello Social, quen informa da celebración, o día anterior, do 
Pleno do Consello Social, celebrado en Maceda, ao que asistiron como membros natos a reitora, a 
xerenta e a secretaria xeral. Sinala que a sesión resultou de especial interese e explica que non foi 
posible aprobar as contas anuais debido a que a auditoría non estaba finalizada, circunstancia 
derivada do atraso producido na súa tramitación. Con carácter informativo, expón aos membros do 
Consello de Goberno as razóns desta situación e fai referencia á documentación incorporada ao 
expediente. 

A continuación intervén o director da Escola de Enxeñaría Industrial, José Fariña, quen agradece o 
traballo desenvolvido polos servizos administrativos e polo persoal implicado na xestión do proceso 
de matrícula. Non obstante, manifesta a súa preocupación polo exceso de alumnado matriculado, 
indicando que o seu centro conta con aproximadamente sesenta estudantes por riba das prazas 
ofertadas. Sinala que esta situación xera unha importante sobrecarga organizativa e docente e 
solicita que se revise o procedemento de asignación de prazas, lembrando que se trata dun 
problema recorrente que transcende o ámbito da Universidade de Vigo. 

A reitora comparte a preocupación manifestada e recoñece que o actual sistema de admisión 
resulta especialmente estresante para os centros universitarios. Sinala que existe vontade 
compartida entre as universidades públicas galegas e a Consellería competente de revisar o 
modelo, co obxectivo de adaptalo mellor á demanda real do estudantado. Así mesmo, considera 
necesario que o sistema público poida incrementar a oferta de prazas nalgunhas titulacións 



   

especialmente demandadas e comprométese a traballar, en colaboración coa Consellería, a CIUG e 
as restantes universidades do Sistema Universitario de Galicia, para mellorar o sistema de admisión. 
Engade que, mentres non se produzan estas modificacións, o equipo de goberno procurará que o 
exceso de matrícula non repercuta negativamente na calidade da docencia. 

Intervén tamén o profesor Uxío Pérez, da Facultade de Ciencias da Educación e do Deporte, quen 
traslada que no Grao en Ciencias da Actividade Física e do Deporte existe igualmente un exceso de 
matrícula, próximo ao 19 % sobre as prazas ofertadas, circunstancia que dificulta a organización da 
docencia. Ademais, expón que nos centros non sempre se comunica ás direccións a situación de 
baixa do profesorado, o que dificulta a planificación docente, e sinala tamén as dificultades 
derivadas da insuficiencia de persoal nalgunhas áreas de coñecemento. 

En relación con estas cuestións, a reitora reitera o compromiso do equipo de goberno para abordar 
o problema do exceso de matrícula e mellorar a coordinación dos procesos organizativos. Pola súa 
banda, a vicerreitora de Persoal Docente e Investigador, Rebeca P. Díaz, explica que o equipo 
reitoral está a recompilar todas as incidencias e dificultades detectadas polos centros co fin de 
analizar os problemas estruturais existentes na organización docente e avaliar posibles solucións, 
recoñecendo que se trata dunha cuestión complexa e de longa traxectoria. 

Seguidamente, toma a palabra Juan Santos, quen solicita información sobre o funcionamento da 
Comisión de Estatutos e pregunta cando está prevista a súa constitución efectiva. A reitora 
responde que a Comisión acaba de ser aprobada e que iniciará os seus traballos inmediatamente 
despois do período estival. 

Intervén a profesora María Concepción Paz Penín, quen pregunta se será posible designar 
profesorado asociado como co-coordinador de materias nas titulacións, tendo en conta as 
dificultades organizativas ás que se enfrontan os departamentos. 

A vicerreitora de Persoal Docente e Investigador responde que esta cuestión está condicionada 
polo réxime xurídico do profesorado asociado establecido pola LOSU, lembrando que este 
profesorado desenvolve a súa actividade profesional principal fóra da Universidade e que o seu 
réxime experimentará unha adaptación progresiva ata o ano 2028. Engade que a posibilidade de 
establecer figuras de co-coordinación resulta de interese e será obxecto de estudo á luz da 
normativa aplicable, solicitándose, se é preciso, o correspondente informe da Asesoría Xurídica. 

Finalmente, unha representante do PTXAS, Mª. Carmen Álvarez Veleiro formula unha pregunta 
sobre o custo económico derivado da actualización das retribucións do persoal investigador e si 
estaba presupostado. 

A reitora explica que non estaba presupostado, se ben a sentenza é firme e, polo tanto, deberá 
cumprirse. Sobre a cuestión a xerenta completa a información relativa ao impacto económico e á 
súa execución orzamentaria. A reitora conclúe sinalando que se trata dun proceso complexo no que 
o equipo de goberno continúa traballando, coa vontade de garantir o adecuado recoñecemento 
dos dereitos do persoal afectado. 

Antes de levantar a sesión, a reitora agradece a asistencia e a participación dos membros do 

Consello de Goberno ao longo da sesión, así como o traballo desenvolvido durante os últimos 



   

meses. Finalmente, deséxalles un bo descanso estival e expresa o seu desexo de que o período de 

vacacións lles permita afrontar con renovadas forzas o inicio do vindeiro curso académico. 

Ao non haber máis asuntos que tratar, remata a sesión ás 12:25 h. do día 23 de xullo de 2026, da 

que eu como secretaria xeral dou fe, co visto e prace do reitora. 

 

A reitora                             A secretaria xeral 


